
06.00 Morgenshow «Bock uf Morga»
06.35 Sport
06.50 Wettertalk
07.35 Sport
09.20 Album der Woche
09.30 Verkehr, Pollenbericht
09.40 Online-Geschichte
10.30 Song-Perle
11.20 Ratgeber: Schlaftipp
12.10 Buchstabensuppe
12.20 Sport
14.15 Album der Woche
16.20 Tres Amigos-Spiel
17.00 Grischournal
17.35 Sport
17.50 Wettertalk
18.00 Saluti
19.00 Gesprächssendung «Grischalog»

06.00 – 19.00 Nachrichten / Wetter / Verkehr
06.30, 07.30, 08.30 / 12.30 / 16.30 /17.30 / 18.30
Kurznews / Wetter / Verkehr
20.00, 21.00 Tageszusammenfassung

■■ RADIO
19.00 LA STAILALVA

Semperverds onns 80
Avant 30 onns eran titels da musica sco
Wahnsinn, Flieg nicht so hoch, Mein klei-
ner Freund u era Viver senza tei dals Fur-
baz (foto) euv. hits en la scena dal schla-

gher. Oz è quai semperverds che sveglian
franc ina u l'autra bella regurdientscha. 
Redacziun: Christa Soliva

20.03 MAGAZIN DA CULTURA (REP.)

«Il magazin da cultura ha il jazz» –
cun Norah Jones

Il magazin da cultura fa program da stad

– e quai vul dir: tadlar in'ura jazz dal pli
bel. En quest’ediziun preschentain nus 

il sound da la musicista e chantadura ame-
ricana Norah Jones. Norah Jones ha la
musica en il sang. Ma da jazz «pur» na pon
ins betg discurrer tar il sound da Norah
Jones e sia band. Per purists tuna ella bler
massa bluesi, folki e perfin in pau da pop
tunan sias chanzuns e balladas. Tant pli in-
teressant da scuvrir quest mund musical
ch’ha intgantà sin tut il mund. 
Redacziun: Anna Serarda Campell

22.03 ARTG MUSICAL (REP.)

Il Rain – emissiun 
interregiunala da Glion (2. part)

Sut il titel «San Gottardo: 4 flums – 4

direcziuns: Rhône-Rain-Reuss-Ticino»
vegnan ils radios da la SRG SSR: SRF-
Musikwelle, RSR-La Première, RSI-rete
due e Radio Rumantsch a realisar quest
onn 5 emissiuns da chant e musica. Ils 9
d'avust ha la terza gì lieu a Glion/Ilanz. 

Da la partida: Alexi e Marcus (foto) –
chantauturs, Quintet «Opera Viva» Sur-
saissa, Octuor vocal Val Ferret (Vallais),
Stegreifgruppe Appenzell, Giangol –
gruppo ethno-folk (Ticino). L'Artg 
musical porta la segunda part da 
quest'emissiun moderada d'Alice 
Bertogg (RTR), Olivier Bosia (RSI) ed
Eric Dauer (SRF).
Redacziun: Giusep G. Decurtins

RTR per la giaglioffa
Pli baud schev’ins «In vair buob ha in cuntè da satg en giaglioffa!» Ozendi è il
cuntè vegnì barattà cun in telefonin. Quests telefonins pon ins er duvrar per
bler, perfin per avair RTR en giaglioffa.

S’infurmar tge che capita en
il Grischun e sin l’entir
mund, tadlar radio, guardar
e tadlar emissiuns e contri-
buziuns ch’ins ha man-
chentà... quai è intginas
chaussas ch’ins po far cun
l’applicaziun (app) da tele-
fonin da RTR.

L’applicaziun è gratuita ed è disponibla per iPhone e telefonins cun sistem ope-
rativ Android. Telechargiar pon ins ella en las butias da iTunes e Google Play.

Plantas medicinalas grischunas (part 2)

Reediziun d’in guid cun maletgs e buns cussegls
DA GUIU SOBIELA-CAANITZ

■ La Quotidiana dals 15 da zercladur
2012 ha preschentà la «Guida alle pian-
te officinali della Valposchiavo», edida
aPuschlav da la «ProGrigioni Italiano»
(Pgi) locala (www.pgi.ch).Ma laPgi da
Puschlav e Brüsch è bler dapli che
«mo» ina chasa editura. Fin als 17
d’october pon ins visitar en il «Museo Po-
schiavino» (Palazzo de Bassus-Mengotti,
tel. 081 834 10 20) in’exposiziun davart
la famiglia puschlavina e bavaraisa de Bas-
sus. Sper talas occurrenzas ha la Pgi da la
vallada (strusch 5000olmas) elavurà e pu-
blitgà ina versiun tudestga dal guid edì
avant dus onns *. La publicaziun è vegni-
da sustegnida dal chantun, da la Pgi cen-
trala, da las duas vischnancas da la val, da
la Banca chantunala, da la Repower e da
la s.a. «Fratelli Triacca». La Quotidiana
dals 8 d’avust 2014 ha referì davart Reto
Raselli (Le Prese) e sia «Erboristeria Bio-
logica» furnitura t. a. da la firma Ricola:
«Intant prodüan el e sia squadraminch’on
passa 33 tonnas differentas erbinas, spez-
chas e fluors» (p. 11). Lezzas activitads na
profiteschan betg mo dal clima e dal ter-
ren favuraivels, mabain era da la varietad
natirala da la flora locala. I vala la paina da
preschentar plimanidlamain l’ediziun tu-
destga dal guid, relevond insaquants de-
tagls ch’ins aveva tralaschà da menziunar
en connex cun la taliana.

Monografias infurmativas
La cuverta mussa duas sorts plantas en flu-
riziun, ina mulaina cun flurs pitschnas
(Verbascum thapsus) ed ina gruppa ve-
schlas-chauras da guaud (Epilobium an-
gustifolium) cun davosvart il Lai da Pu-
schlav e la lingia dals culms che zavran la
Vuclina da las provinzas da Bergam e Bres-
sa. Las paginas 11 fin 102 da la versiun tu-
destga cuntegnan 43monografias da plan-

tasmedicinalas, cunmintgamai il num tu-
destg, il latin e, il pli savens, il(s) num(s)
dialectal(s) da Puschlav e Brüsch. Blers da
quests davos tradeschan ina stretga paren-
tella cun il rumantsch. Tgi che consulte-
scha il guid vegn savens a sa smirvegliar
ch’ins attribuescha virtids medicinalas a
plantas ch’ins resguarda uschiglio «mo» sco
elements da la cuntrada: Il badugn (pp.
28–29), il chardunet d’argient (pp.
78–79), il chastagner cultivà (pp. 32–33),
il feleschmastgel (Dryopteris filix-mas, pp.
98–99), il fraissen (pp. 34–35), il pign (pp.
38–39), la ragisch dultscha u ragisch-crap
(Polypodium vulgare, pp. 86–87), il
salesch (pp. 80–81) euv. Ma adatg – haha!
Gist lamonografia dal salesch di: «Remart-
ga: Duvrar cun prudientscha. Tgi che rea-
gescha cun allergias a l’aspirin cumin duess

renunziar a duvrar il salesch (…). Sia scorsa
cuntegna salicin e dat acid salicilic cur
ch’ella vegn oxidada; lez vegn duvrà da la
farmacologia per cumbatter simtoms da la
grippa.Quest acid producesch’ins oz en la-
bors; el è in element da l’aspirin cumin.»
L’effect curativ da lezzamedischina fitg po-
pulara chatt’ins pia er en il salesch. Las pp.
72– 73 preschentan ina flur fitg derasada,
l’iva millefeglia (Achillea millefolium):
«Planta ervusa, auta 30–60 cm, verticala;
dal moni levamain pailus e cannellà cre-
scha feglia verda che sumeglia plimas;
(…) sisum porta la planta umbellas cun
chauets flurids da 4–6 flurs aromaticas al-
vas u rosas en furma da lieunga (…). De-
rasada sin prada e per lung da straduns e
vias da guaud (…).Tagliar la part sura du-
rant la fluriziun da matg a settember (na

strair or!). Sientar en in local arià e stgir.»
L’autur descriva lura ils effects curativs da
l’iva millefoglia e concluda: «Duvrar me-
mia bler la planta durant in temp pli lung
augmenta la sensibladad da la pel al sulegl.
Ins cusseglia da na duvrar la planta durant
la gravidanza.»Quels citats ord las duas pa-
ginas deditgadas ad ina planta fitg derasada
dattan in’idea da las monografias dal guid.

Generaziuns da botanichers
Mintga monografia cuntegna almain ina
fotografia da Serena Visentin che repre-
schenta la planta descritta. Era la pictura
IrenaMonigatti ha realisà diesch tavlas da
plantas raras, per exempel la negla da Sé-
guier (Dianthus seguieri) «savens pre-
schenta da la vart sid da las Alps, (…) en
il Tessin, il Mesauc e la vallada da Pu-

schlav, (…) mo en la part bassa, (…) en
ils guauds da chastagners sut Brüsch ed a
Campascio (…) ed en il guaud da tieus
tranter Brüsch e Viano (…). Il 1779 ha
Dominique Villars [1745–1814] classifi-
tgà lezza negla e l’ha dà il numdal renumà
botanicher franzos Jean-François Séguier
[1703–1784]» (p. 120). Il guid da la Pgi
cuntegna ancdapli ritgezzas. Labibliogra-
fiamenziuna ovras classicas, sco quella dal
spiritual puschlavin Tobia Marchioli
(1878–1945) e quella dal botanicher
Heinrich Brockmann-Jerosch (1879–
1951), figl d’in fugitiv polac, il qual «ha
passentà bundant in onn en la vallada»
(p. 6). Il «register da qualitads curativas»
(pp. 130–132) dat nundumbraivels cus-
segls; mintgin da ses settantaset chavaz-
zins renviescha ad ina monografia dal
guid u il pli savens a pliras. I suonda quat-
ter exempels da chavazzins en versiun ru-
mantscha :
– «Cor: Badugn, ruanaida cumina [Al-
chemilla vulgaris], izun nair, iva millefe-
glia.»
– «Depressiun: Erva s. Gion, timian,
salvgia da prà.»
– «Mal il dies: Pign, erva s. Gion, felesch
mastgel.»
– «Memorgia e spiert: Spurella d’er [Equi-
setum arvense], salvgia da prà.»

Il chalender da fluriziuns va da mars
(fraissen, spurella d’er, tastgetta [Capsella
bursa-pastoris]) a november, cur ch’i flu-
rescha mo pli la tastgetta. La squadra da
la «Pgi Valposchiavo», cun sia manadra
Arianna Nussio (Brüsch), ha realisà
in’ediziun tudestga bain gartegiada che
dat quaida da leger e releger e lura d’ir or
en la natira, da l’admirar, perscrutar e re-
spectar sco ch’i descha.

* Pgi Valposchiavo (ed.), Handbuch der Heil-
pflanzen im Valposchiavo. Puschlav (ISBN 978-
88-85905-11-5) 2014. Adressa: Via dal Crot 293,
7742 Puschlav (www.pgi.ch).

Reto Raselli da Le
Prese e sia «Erbo-
risteria Biologica»
produceschan
mintga onn passa
33 tonnas differen-
tas erbinas, speza-
rias e flurs.

